
  2016 нчы елның 26 нчы апрелендә татар милләтенең якты йолдызы-бөек шагыйрь Габдулла Тукайның тууына 130 ел тула. Шушы уңайдан  Шушмабаш урта мәктәбендә Г.Тукайга багышланган әдәби-музыкаль кичә булып узды. Кичәдә шагыйрьнең шигырьләре һәм җырлары яңгырады. Укучылар үзләре яраткан шигырьләрне яттан сөйләделәр, Тукай сүзләренә язылган җырларны җырладылар.Шулай ук шагыйрьнең “Шүрәле “әкияте сәхнәләштерелде. Әдәби-музыкаль кичә бик җанлы һәм күңелле үтте. 
Тукай безнең күңелләрдә

(  Габдулла Тукайның тууына 130 ел тулуга багышланган 
әдәби-музыкаль кичә)

 Максат: шагыйрь Г.Тукай яшәгән заманны күзаллап, аның кечкенә Апуштан зур Тукай дәрәҗәсенә күтәрелә алуын аңлату, укучыларда шигърияткә мәхәббәт тәрбияләү.

 Җиһазлау: Г.Тукайның тормышын һәм иҗатын чагылдырган стендлар һәм китаплар, уртада Тукай портреты.
 Укытучы бәйрәм кичәсен башлап җибәрә:  Шаулап-гөрләп җиргә яз килгән апрель аенда татар халкының  бөек шагыйре Габдулла Тукай дөньяга килә. Аның гомере кыска була. Бу бөек шагыйрьнең исемен без зур горурлык һәм мәхәббәт хисләре белән искә алабыз. Еллар , гасырлар үткән саен, ул тагын да биеккәрәк күтәрелә.

“Бәйрәм бүген” җыры яңгырый.
1а.б. Әйләнәңдә гөлләр, тормыш якты!

Бәйрәм хисе бүген күңелдә!

Туган көнең белән!-диләр,

Горурланып һәркем бу көндә.

2а.б. Килә, килә... Язлар саен сиңа

Илең килә туган көнеңдә, 

Бетми торган гомерен кушкан сыман

Синең бөек кыска гомергә.
“Тукай иртәсе” җыры яңгырый.(Сәйдә Вәлиди көе, Гамил Афзал сүзләре)

1а.б. Якташларың, Тукай, сине укый

Бәләкәйдән, бала чагыннан...

2а.б. Күңелләрдә синең якты җырлар,

Синең моңнар күздә чагылган.

“ Бишек җыры” яңгырый.

А.б . Кулдан- кулга күчеп , узенә сыеныр урын эзләгәндә дә, үсеп буйга җиткәндә һәм җиткәч тә, халык шагыйре булып танылгач та, ана назын татырга өлгермәгән Габдулла Тукай үзенең гаҗәеп сизгер, нечкә күңелендә әнисенең бишек җырын йөрткәндер, үзенең сабый чакларын еш исенә төшерә торган булгандыр. Югыйсә, Тукайның балалар дөньясын нечкәләп белүен, аларны якын итүен, кешелекле, эшчән, белемле, тәрбияле булып үсүләре өчен тирәннән кайгыртуын ничек аңлатырга?

А.б. Үзенең сабыйлык еллары ятимлектә, кимсетелү, кагылу-сугылуларда үткәнлектән, балаларның хәле Г.Тукайны бигрәк тә борчый. Аннары бала чактан ук ул үзе дә җырлар, әкиятләр яраткан, шулар белән рухланып яшәгән.

“Шүрәле” әкияте.(сәхнәләштерү)
 “Шүрәле “ җыры башкарыла.

А.б. Г.Тукайның шигырьләре һәм поэмалары үзе исән чакта ук иң ерактагы татар авылларына тарала, хрестоматияләргә, уку китапларына күпләп кертелә. 

А.б. “Мәктәп” журналының  бер санында мондый юллар бар: “ Балалар арасында Г.Тукайның популярлыгы искиткеч зур. Аның гади, аңлаешлы телдә язылган шигырьләрен, мәсәлләрен өйдә, мәктәптә ятлыйлар. Г.Тукайның балалар өчен язган шигырьләре мәңге яшәр һәм сөелеп укылыр.

А.б. Халык шагыйренең балаларга бүләк итеп биргән әсәрләренең кыйммәте нәрсәдә соң?

А.б. Бу сорауга бер-ике сүз белән генә җавап бирү һич мөмкин түгел.

А.б. Әйдәгез алайса, Тукайның үзенә, аның шигырьләренә сүз бирик.

А.б. Баскан туфрагыңның газизлеген ачкан, туган авылыңның кадерен белергә өйрәткән, туган табигатьнең гүзәллегенә күзләреңне ачкан-

2а.б. бергә: Тукай шигырьләре!

Укучылар Г.Тукайның шигырьләрен сөйлиләр. “Эшкә өндәү”, “Сабыйга”, “Китап”, “Кызыклы шәкерт”, “Эш беткәч уйнарга ярый” һ.б.

А.б. тукай музыкант та булмаган, көйләр дә язмаган, шулай да аның һәр шигыреннән музыкаль аһәң, моң бөркелә. Бөек шәхес турында күбрәк укыган, күбрәк белгән саен, ул, ничектер, күңелгә һаман якыная. Аның иҗаты яңа яктан ачыла бара. Тукай белән, нәни Апуш белән без балалар бакчасыннан ук таныш: шигырьләрен ятладык, әкиятләрен тыңладык. Мәктәптә-җыр дәресләрендә Тукай сүзләренә язылган җырларны өйрәнәбез.

“Туган авыл” җыры башкарыла.
а.б. Тукай шигырьләре үзе исән чакта да, үзеннән соң да бик күп әдипләрне балалар өчен иҗат итәргә рухландырып тора.

1укучы Ш.Галиевның  “Тукайга” шигырен сөйли

Әдәби-музыкаль кичә “Туган тел” җыры белән тәмамлана.
